
Hyrje

N ë kuadër të projektit ‘’FOCUS’’, 
kryesisht, kjo broshurë synon të 
tregojë katër Grupimet Rajonale 

Agro-ushqimore të projektit “FOCUS” të 
krijuara rishtazi në vendet e partnerëve të 
Mesdheut Ballkanik (Greqi, Bullgari, Qipro, 
Shqipëri),  në mënyrë që të krijojë lidhje 
bashkëpunimi ndërkombëtare midis të gjithë 
aktorëve kryesorë të ‘’4 helikave’’.

Në ditët e sotme, sektori i agro-ushqimit 
kërkon më shumë risi, si nxitje kryesore për 
rritjen e  prodhimit dhe konkurencës. SME-
të e sektorit agro-ushqimor në të gjithë 
Ballkanin dhe BE-në, përballen me sfida të 
rëndësishme që rrjedhin nga preferencat 
në rritje të konsumatorëve për cilësi, lehtësi 
dhe shumëllojshmëri, rregulla shëndetësore, 
siguri ushqimore, prodhim të qëndrueshëm të 
ushqimit dhe presione të ndryshimit të klimës 
në prodhimin dhe menaxhimin e burimeve. 
Në këtë kontekst, përmirësimi i rrjeteve 
rajonale siç janë Grupimet, është një mënyrë 
për të shtuar konkurencën e risive. Përshtatja 
e duhur e SME-ve të Ballkanit ndaj këtyre 
sfidave, është përgjigja e projektit ‘’FOCUS’’. 
Përmes krijimit të lidhjeve të bashkëpunimit 
ndërkombëtar midis bizneseve të sektorit 
agro-ushqimor, institucioneve kërkimore, 
ofruesve të teknologjisë, politikëbërësve 
dhe klientëve, transferimi i teknologjisë 
dhe risitë  në sektorin agro-ushqimor, do 
të përmirësohen me qëllim të lehtësimit të 
përditësimit të konkurencës së SME-ve të 
sektorit agro-ushqimor. Ky projekt sugjeron 
brenda Grupimeve, aplikimin e teknologjive 
të reja (përpunimin e ushqimit, paketimin, 
menaxhimin e mbeturinave) dhe shërbimeve 

për një gamë të gjerë të sektorëve lokalë, si 
perimet, frutat, vaji i ullirit, mishi, kantinat 
dhe bulmeti, që mbulojnë një spektër të plotë 
të mallrave bazuar në burimet bujqësore me 
cilësi të lartë të zonës.

Platforma e projektit ‘’FOCUS’’ është krijuar 
për të mbështetur anëtarët, palët e interesuara 
dhe anëtarët e mundshëm të ekosistemit 
të biznesit. Pjesë e platformës është edhe 
paketa e trajnimeve. Përveç të tjerash, mjetet 
kryesore mbështetëse të paketës, përfshijnë 
prezantimin e produkteve ushqimore 
funksionale, prezantimin e teknologjive të 
reja, valorizimin e mbetjeve ushqimore dhe 
nënprodukteve, prezantimin e tendencave 
të tregut dhe analizën e tij, burime të 
qëndrueshme, si dhe mjete për zhvillimin e 
bizneseve të sektorit agro-ushqimor.

Partnerët shkencorë grekë, bullgarë, qipriotë 
dhe shqiptarë, po ofrojnë qasjen e tyre 
inovative në sektorin e agro-ushqimit për 
nevojat në rritje për teknologji dhe shërbime 
të reja.

Broshura e projektit ‘’FOCUS’’ rrit 
ndërgjegjësimin dhe thekson rolin thelbësor 
që mund të luajnë katër Grupimet e sektorit 
agro-ushqimor të Ballkanit Mesdhetar, duke 
vepruar si qendra për përmirësim të risive në 
nivel rajonal. Kështu, shpresohet që broshura 
të informojë të gjitha palët e interesuara, por 
në të njëjtën kohë, të forcojë bashkëpunimin 
midis anëtarëve të Grupimeve dhe të 
ndihmojë Grupimet të mirëpresin më shumë 
anëtarë të sektorit agro-ushqimor.



Harta e 4 Grupimeve Rajonale Agro-Ushqimore
të zonës së Ballkanit Mesdhetar

Grupimi Rajonal 
Agro-ushqimor Grek

Grupimi Rajonal 
Agro-ushqimor Qipriot

Grupimi Rajonal 
Agro-ushqimor Shqiptar

Grupimi Rajonal 
Agro-ushqimor Bullgar



Përpunimi i ushqimit është një nga sektorët 
tradicionalë të ekonomisë shqiptare. sektori i agro-
industrisë është një nga sektorët që ndikon ndjeshëm 
në strukturën ekonomike të vendit. Është industria 
që merret me prodhimin më të madh të produkteve 
bujqësore. Shumica e bizneseve në agro-industri janë 
në formën e furrave të bukës, pasuar nga bulmeti, 
mielli, vaji, vera dhe bizneset e prodhimit të mishit.

Profilet e katër Grupimeve rajonale 
agro-ushqimore

Profili
  Bullgar

 Industria agro-ushqimore është shumë e rëndësishme 
për ekonominë greke. Prodhimi, përpunimi, 
standardizimi dhe tregtimi i produkteve tradicionale 
agro-ushqimore, janë aktivitete jetësore për shumë 
familje në Greqi. Sektorët kryesorë në industrinë 
bujqësore ushqimore greke janë ullinjtë dhe vaji i 
ullirit, frutat dhe lëngjet, produktet e qumështit, 
produktet e verës, rrushi i thatë, uthulla dhe pekmezi, 
pijet alkoolike dhe joalkoolike, makaronat dhe 
ëmbëlsirat.

Përpunimi i ushqimit është një nga sektorët 
tradicionalë të ekonomisë bullgare. Rëndësia e këtij 
sektori përcaktohet nga ndikimi i tij në prodhimin e 
përgjithshëm industrial, i cili vitet e fundit arriti në 
mbi 20%. Bullgaria siguron kushte unike natyrore për 
kultivimin e një larmie të gjerë të lashtash, frutash dhe 
perimesh. Standardet shumë të larta të mbrojtjes së 
shëndetit dhe mjedisit, i bëjnë produktet ushqimore 
bullgare plotësisht të përgatitura për të përmbushur 
edhe kërkesat më komplekse të konsumatorit.

Profili
 Qipriot 

Djathi, vera dhe ulliri janë sektorët kryesorë në 
industrinë agro-ushqimore të Qipros që nga kohërat 
më të vjetra. Në fakt, trashëgimia bujqësore dhe 
ushqimore e Qipros, daton rreth 6.000 vjet me parë 
me prova arkeologjike që dëshmojnë prodhimin dhe 
përpunimin e rrushit,, barishteve dhe ullinjve. Në vitet 
e fundit, frutat dhe perimet janë produktet kryesore 
të eksportit të industrisë bujqësore me patate dhe 
agrume që mbajnë flamurin e performancës së 
eksportit.

Profili
 Shqiptar

Profili
 Grek 



Grupimi Rajonal Agro-ushqimor Grek

Organizata përgjegjëse
Rajoni i Peloponezit

Informacioni i kontaktit 
Ioanna Lampropoulou
Tel.: +30 2713601380
regionoffice.ppel@gmail.com
https://www.ppel.gov.gr/ 

Ullinj dhe vaj ulliri
Ullinjtë dhe vaji i ullirit është 
sektori më i rëndësishëm 
agro-ushqimor në Greqi. 
Greqia është një nga prod-
huesit më të mëdhenj dhe 
siguron 12% të prodhim-
it europian. Ka rreth 2.500 
kompani prodhimi të vajit 
të ullirit me shumicën e tyre 
të vendosura në Peloponez, 
Kretë dhe ishujt grekë. Pro-
duktet kryesore të sektorit 
janë ullinjtë e gjelbër, pasta 
e ullirit, ullinjtë Kalamata, vaji 
i ullirit ekstra i virgjër, kaperi 
ose aromatikë të tjerë.
 
Fruta dhe lëngje
Frutat dhe lëngjet, si: bo-
ronica, shega, agrumet dhe 
kajsitë, prodhohen kryesisht 
në Greqi. Kompanitë greke 
zënë një vend të rëndë-
sishëm në tregun europian 
dhe sektori është i zhvilluar 
mirë. 

Produkte bulmeti 
Prodhimi i produkteve të 

qumështit në Greqi është 
një industri me madhësi 
totale prej 3 miliardë euro 
dhe produktet kryesore 
të qumështit janë djathi, 
qumështi, kosi, qumështi 
për fëmijë, krem gjalpi dhe 
krem.
 
Sektori i verës
Në Greqi, prodhimi më i 
madh i verës bëhet në Pe-
loponez, Greqinë Perëndi-
more, Kretë dhe Greqinë 
Qendrore. Zonat e vreshtave 
në Greqi zënë një sipërfaqe 
prej 517,181 hektarësh dhe ka 
shumë kantina me traditë të 
gjatë në prodhimin e verës.
 
Rrush i thatë, uthull & 
Pekmez
Rrushi i thatë në Greqi prod-
hohet kryesisht në Pelo-
ponez, Kretë dhe Zakinthos 
dhe ekzistojnë dy lloje, 
rrush i thatë Korinthian dhe 
Soultanina. Greqia është 
prodhuesi dhe eksportuesi 
më i lartë i rrushit në Europë.

Pije (alkoolike dhe 
joalkoolike)
Në Greqi, ky sektor ofron 
1.5 miliardë të GDP-së në 
ekonominë greke dhe ofron 
rreth 30 mijë vende pune. 
Bizneset greke të prodhimit 
të pijeve, kanë treguar një in-
teres të madh për eksportet, 
me një rritje prej 63% në vitet 
e fundit.
 
Makarona
Vlera e industrisë së 
makaronave në Greqi, te-
jkalon 170 milionë euro dhe 
konsumi është 11.1 kg për 
person në vit.
 
Sektori i embëlsirave
Industria e ëmbëlsirave në 
Greqi përbëhet nga shumë 
kompani që prodhojnë 
ëmbëlsirat tradicionale ven-
dase. Embëlsirat prodhohen 
nga përbërës natyrale dhe 
janë të disponueshme në 
tregun kombëtar dhe rajon-
al.

Sektorët kryesorë



Grupimi Rajonal Agro-ushqimor Bullgar

Organizata përgjegjëse
Qendra e mbështetjes së bizneseve të 
vogla dhe të mesme – Ruse

Informacioni i kontaktit
Katya Goranova
Tel.: +359 82 821472
bsc@smebg.net
https://bsc.smebg.net/

Produkte bulmeti  
Bullgaria krenohet me 
një industri relativisht 
dinamike të qumështit, 
e mbështetur nga kon-
sumimi i lartë për frymë i 
produkteve të qumështit. 
Qumështi i lopës përbën 
94 përqind të të gjithë 
prodhimit të fabrikës, i 
ndjekur nga qumështi i 
deles në katër përqind, 
qumështi i dhisë me dy 
përqind dhe qumështi 
i buallit me 0.5 përqind. 
Kosi është një nga pro-
duktet më të zakonshme 
të qumështit në Bullgari, 
së bashku me djathin. Ai 
hahet çdo ditë në shu-
micën e familjeve në 
vend.

Fruta dhe perime
Megjithëse prodhimi i 
frutave dhe perimeve në 
Bullgari u ul trefish në 25 
vitet e fundit, ai është ako-

ma ndër sektorët tradi-
cionalë. Sasi të mëdha të 
produkteve përpunohen 
në formën e lëngjeve.

Sektori i verës
Prodhimi i verës në ter-
ritorin e Bullgarisë mod-
erne i ka rrënjët në epokën 
e vonë të Gurit, kur pop-
ullsia e pjesës Lindore të 
Gadishullit Ballkanik fil-
loi të kultivojë vreshta të 
egra dhe krijoi varietetet 
e para lokale. Sot, Bullgar-
ia është një simbol i verës 
cilësore dhe me çmim të 
mirë, e cila prodhohet në 
më shumë se 260 kanti-
na, numri i të cilave rritet 
vazhdimisht.

Vajra 
Ka një prirje në rritje në 
prodhimin e llojeve të 
ndryshme të vajrave, 
veçanërisht ato të shtypu-
ra në të ftohtë nga farat 

e ndryshme, të cilat janë 
jashtëzakonisht të për-
shtatshme për dieta të 
shëndetshme.

Mjaltë
Bletaria, si një sektor tjetër 
tradicional bujqësor. 
Familjet e bletëve në vend 
në vitin 2017 ishin 765 800, 
që është 1.5 përqind më 
shumë se një vit më parë. 
Ekziston një tendencë e 
qëndrueshme për rritjen 
e koshereve.

Sektorët kryesorë



Grupimi Rajonal Agro-ushqimor Qipriot

Organizata përgjegjëse
Dhoma e Tregtisë dhe Industrisë e 
Qipros – Qipro

Informacioni i kontaktit 
Monica Andreou
Tel.: +357 22889840
mandreou@ccci.org.cy
https://ccci.org.cy

Produkte bulmeti 
Industria kryesore agro-ush-
qimore me mbi 200 milionë 
euro qarkullim eksporti. Arti-
kulli kryesor i eksportit është 
djathi halloumi me famë 
ndërkombëtare, një produkt 
me një rritje prej 20% në ek-
sporte dhe një eksport vjetor 
prej 23.000 tonë. Industria 
siguron qumësht të freskët 
vetëm nga prodhuesit ven-
das të qumështit të lopës, 
deleve dhe dhisë dhe prod-
hon produkte tradicionale 
të djathit si halloumi, anari, 
trahana (qull), kos dhe sasi 
të vogla të djathrave euro-
pianë.

Verë
Vreshtat e Qipros janë ndër 
të paktat në botë që nuk u 
prekën nga morri i vreshtit, 
një sëmundje e njohur si 
“phylloxera”,  e cila e uli 
ndjeshëm prodhimin e 
verës  në fund të shekullit 

XIX. Rrushi që përdoret për 
verë, prodhohet në rajonet 
malore që rrëzohen posh-
të anëve jugore të masivit 
Trodos në lartësi që shkojnë 
nga 250 deri 900 metra mbi 
nivelin e detit. Vera unike e 
Qipros quhet Commandaria, 
një verë e ëmbël e bërë nga 
rrushi i tharë nga dielli dhe i 
është dhënë statusi PDO që 
prej viteve 1990.

Fruta, perime dhe barishte
 Me një gamë gjithnjë e më 
të gjerë të frutave dhe per-
imeve, Qipro ka fituar me 
të drejtë reputacionin në 
tregjet ndërkombëtare të 
Kopshtit të Mesdheut. Pro-
dhimet e freskëta, përfshijnë 
një gamë të plotë të agru-
meve, rrushit, pjeprit, patat-
eve, perimeve dhe bimëve 
aromatike me produktet 
kryesore eksportuese, të 
cilat janë patatet dhe agru-
met.

Vaj ulliri
 Vaji i ullirit është pjesë e tërë  
historisë, ekonomisë dhe 
kulturës së të gjitha ven-
deve mesdhetare, përfshirë 
Qipron. Për vendasit, vaji i 
ullirit mbeti një produkt i do-
mosdoshëm për shekuj, që 
kur ullinjtë janë kultivuar në 
ishull në kohërat e lashta.

Karob
Shpesh, quhej si ari i zi i Qi-
pros, karobi dikur ishte pro-
dukti kryesor i eksportit, i cili 
mbështeti ekonominë rurale 
të ishullit. Sot karobi mbetet 
një pemë tipike e fshatit, por 
performanca e saj e ekspor-
tit është mjaft e kufizuar.

Sektorët kryesorë



Albanian Regional Agri-food Cluster 

Organizata përgjegjëse
 “AULEDA” - Agjencia e Zhvillimit 
Ekonomik Lokal, Vlorë 

Informacioni i kontaktit
Mirela Koçi
Tel.:+355 692075550
auledavlore@gmail.com
www.auleda.org.al

Ullinj dhe vaj ulliri
Vaji i ullirit është përbërë-
si më me vlerë i dietës 
Mesdhetare. Nëntori është 
koha më e mirë e vitit për 
të gjetur vaj ulliri me cilësi 
të lartë në Shqipëri. Ka më 
shumë se 12 milionë pemë  
ulliri  në vendin tonë. Më 
shumë se dhjetë përqind 
e këtyre pemëve, janë të 
moshës 1,000-3,000 vjeç. 
Prodhimi mesatar i vajit 
të ullirit është midis 17,000 
dhe 20,000 tonë, kryesisht 
i përfaqësuar nga vaj ulliri 
ekstra i virgjër dhe i virgjër.

Verë
Shqipëria ka një nga tradi-
tat më të vjetra të verës, që 
daton në epokën e akullit 
dhe bronzit, ndërsa ilirët e 
lashtë dhe grekët banuan 
në territorin e vendit rreth 
3000 vjet më parë. Kli-
ma e favorshme dhe toka 
pjellore e zonave malore 

të vendit, janë të përsh-
tatshme për vreshtarinë. 
Disa kantina hapin dyert 
e tyre për vizitorët dhe of-
rojnë ture të organizuar. 
Shqipëria mund të ndahet 
në katër rajone të mëdha 
të verës, përfshirë fushat 
bregdetare, rajonin kod-
rinor qendror, rajonin lin-
dor nënmalor dhe malet.

Agrume
Edhe pse një nga vendet 
më të vogla të Europës 
përsa i përket sipërfaqes 
dhe popullsisë, klima e 
favorshme mesdhetare 
me shumë diell, e ren-
dit Shqipërinë si një nga 
prodhuesit më të mirë 
bujqësorë midis 38 ven-
deve europiane. Prodhimi 
i agrumeve në Shqipëri 
përfaqësohet kryesisht nga 
kultivimi i mandarinave 
në rajonin jugor shqiptar 
të Sarandës. Shqipëria ka  

gjithashtu, prodhimtari të 
lartë të portokalles.

Produkte bulmeti
Veprimtaritë e përpunimit 
të qumështit kanë një tra-
ditë të gjatë në Shqipëri 
për shkak të burimeve 
natyrore të favorshme për 
prodhimin e qumështit. 
Në zonat e ulëta, pro-
dhimi i gjedhëve është 
mbizotërues, ndërsa në 
kodra dhe male, prodhimi 
i deleve dhe dhive ështe 
më i lartë. Produktet tradi-
cionale të qumështit janë 
kosi, gjalpi, gjiza dhe lloje 
të ndryshme djathi nga 
qumështi i lopës, deles dhe 
dhisë.

Sektorët kryesorë



Platforma e sektorit agro-ushqimor & Mjetet e risisë 

P latforma e bashkëpunimit 
ideuar në një faqe interneti, 
është krijuar për të mbështe-

tur anëtarët e Gupimeve inovative të 
projektit ‘’FOCUS’’. Platforma, në faqen  
internetit, përfshin katalogun e profile-
ve të anëtarëve dhe Grupimeve, vendet 
e disponueshme të tregut, mundësitë 
e financimit, etj. në mënyrë që për-
doruesit të kenë mundësinë e kërkimit 
dhe të informohen për praktikat, risitë, 
bashkëpunimin e mundshëm në se-
ktorin agro-ushqimor, si dhe anëtarët 
e Grupimeve të promovojne  ose te 
shpërndajnë produktet dhe shërbimet 
e tyre. Në varësi të rolit të tyre, ekzisto-
jnë disa nivele aksesi për përdoruesit.

Në kuadër të projektit ‘’FOCUS’’, si pjesë 
e platformës, është zhvilluar një  pa-
kete trajnimesh. Qëllimi i kësaj pakete  
të inovacionit, është të shërbejë si një 
mjet efektiv dhe efikas për industrinë, 
në mënyrë që të zgjidhë nevojat reale 
industriale të anëtarëve të Grupimeve.
Paketa përmban tre shtylla, duke 
përfshirë mjete të ndryshme kryesore 

mbështetëse për SME-të e sektorit 
agro-ushqimor:

a. zhvillimi i produkteve te reja bu-
jqësore

b. 	 përpunimi dhe teknologjia ushqi-
more

c. 	 zhvillimi i bizneseve agro-ushqi-
more,

ku anëtarët e Grupimit mund të gje-
jnë informacione mbi ushqimet e 
disponueshme, të reja dhe funksion-
ale, tendencat e tregut, çështjet e 
legjislacionit, teknologjitë e reja, qën-
drueshmërinë, si dhe shërbime për 
përmirësimin e taktikave të marketin-
gut të kompanive pjesëmarrëse. Pake-
ta është e disponueshme për SME-të e 
Grupimeve dhe për të tjerë të interesu-
ar.

Më shumë informacion, mund të gjeni 
në link-un e platformës:

http://www.focusplatform.eu/



Risitë e Teknologjisë Agro-ushqimore

Qasje të reja në sektorin 
agro-ushqimor; 

reagimi në Greqi

U niversiteti Kombëtar Teknik i 
Athinës (NTUA) është përgjegjës, 
ndër të tjerë, për zhvillimin e 

produkteve të reja funksionale ushqimore, 
si dhe valorizimin e mbetjeve të industrisë 
ushqimore dhe nënprodukteve. Nevoja në 
rritje për produkte të shëndetshme, shkalla 
në rritje e sëmundjeve të ndryshme kronike, 
rritja e kërkesës për produkte ushqimore të 
pasura ne vlera, si dhe risitë për zgjerimin 
e aftësive të aplikimit dhe përshpejtimin 
e rritjes, çojnë në zhvillimin e ushqimeve 
funksionale. Për më tepër, legjislacioni i 
rreptë europian për kufizimin e aditivëve 
sintetikë, ka kthyer interesin për rikuperimin 
e përbërësve bioaktiveë nga burimet natyrore 
(barishte, bimë, mikroalga), si dhe nga 
nënprodukte të ndodhura gjatë përpunimit 
të ushqimit (gjethe, bërsi , etj). Përbërjet 
bioaktive përfshijnë polifenole, probiotikë, 
vitamina, acide yndyrore omega-3, etj. të 
cilat ofrojnë përfitime shëndetësore dhe 
zvogëlojnë rrezikun e sëmundjes.

N ë kuadër të zhvillimeve të reja në 
sektorin agro-ushqimor, Universiteti 
Bujqësor i Athinës (AUA), ka 

paraqitur disa kultura bujqësore për 

përdorim farmaceutik dhe si ushqim. Këto 
kultura bujqësore, krijojnë produkte të reja 
me vlerë të shtuar, cilësi dhe kursim. Nje prej 
tyre është  kuinoa (Chenopodium quinoa, 
Amaranthaceae), e cila përdoret si lëndë e 
parë për produktet pa gluten. Gjithashtu, 
përmbajtja e saponinës, e bën të përdorshëm 
në sektorin farmaceutik. Kamelina (Camelina 
sativa, Brassicaceae) është një bimë 
pothuajse e panjohur për Mesdheun,  edhe 
pse me veti të dobishme. Vaji është i pasur me 
yndyrë omega-3, mund të përdoret edhe në 
bio-kozmetikë, siç është vaji kundër plakjes 
së fytyrës. Kia (Salvia hispanica, Lamiaceae) 
është një kulturë tjetër që ka pasur nje treg 
më të gjerë në vitet e fundit. Eshtë klasifikuar 
si superushqim (EU50 / 20) 13), ka përmbajtje 
të lartë të vitaminës A, B, E dhe D, përdoret 
si aromatizues ushqimor (Rregullorja EC 
1334/2008). Konsumi i saj sot,  është në 
formën e një pijeje energjike. E rëndësishme 
në kategorinë e ushqimit te personave qe 
merren me sport, është bima e Etiopise qe 
quhet Tef (Eragrostis teff, Poaceae). Tef hyn 
në llojin e drithërave shumë ushqyese. Është 
e pasur me minerale (hekur, kalium, magnez, 
zink), proteina dhe vitamina. Ajo përmban një 
sasi shumë të vogël të glutenit, duke e bërë 
atë ideal për dietën e njerëzve intolerant ndaj 
glutenit (sëmundja e celiacisë). Konsumohet 
si të gjitha drithërat e tjera. E ngjashme me 
kamelinën, nigela sativa kultivohet për vajin 
e saj, sepse ka një gamë të gjerë të vetive, siç 
është anti-inflamatori anti-kancerogjen.



Qasje të reja në sektorin 
agro-ushqimor; 

reagimi në Bullgari

N ë mënyrë që të përballohen kërkesat, 
kompanitë bullgare po përdorin 
teknologji të reja, po zhvillojnë 

produkte të reja dhe po përmirësojnë 
paketimin.

Industria e përpunimit të qumështit në 
Bullgari,  po përqëndrohet te produktet 
e reja,  duke përmirësuar teknologjitë 
ekzistuese tradicionale. Sfida kryesore është 
ngritja e shqetësimeve për shëndetin dhe 
ushqimin e konsumatorëve. Vitet e fundit ka 
tre tendenca kryesore. E para lidhet kryesisht 
me tregun e brendshëm, ku tendenca 
kryesore është përmirësimi i cilësisë dhe 
diversifikimit të produkteve tradicionale.

E dyta mund të shihet në kompani që 
prodhojnë kryesisht për eksport - prezantimin 
e produkteve të reja jo-tradicionale. Shumë 
kompani fillojnë prodhimin e varieteteve 
posaçërisht për një treg të veçantë të huaj. 
Shumica e produkteve të tilla të reja janë 
kopje të afërta të llojeve të njohura të djathit 
të fortë.

Trendi i tretë është zhvillimi i produkteve 
dhe teknologjive të reja të shëndetshme, 
bazuar në ‘’Lactobacillus bulgaricus’’ - 
probiotikë dhe prebiotikë. Një nga pionierët 
e produkteve të tilla në Bullgari,  ‘’LB Lact’’,  
është pjesëmarrës në partneritetin tonë 
‘’FOCUS’’. Probiotikët e tyre përftohen nga një 
kombinim i ‘’lactobacill’’, i përbërë kryesisht 
nga ‘’ Lactobacillus bulgaricus’’, i marrë nga 
rritja e baktereve në një mjedis me qumësht 
që posedon vetitë e nevojshme biologjike. 
Produktet kanë një efekt fiziologjik shtesë 
për shkak të përbërësve plotësues të 
shëndetshëm si xhensen, kërpudha Reishi, 
polenin e bletëve, inulin dhe biokoncentratin 
e qumështit.

Industria bullgare e verës sjell  risi 
teknologjike dhe produkte. Prodhimi 
është kryesisht i destinuar  për tregun 
ndërkombëtar, ai ndjek trendet kryesore 
botërore,  rritjen e shumëllojshmërisë 
dhe cilësisë. Përmirësimi i cilësisë është 
shqetësimi kryesor dhe është arritur shumë 
përsa i përket kontrollit të plotë në rrugën 
nga bima në shishe. Shumica e kompanive 
të verës kanë vreshtat e tyre me rrush të 
veçantë të zgjedhur. Ata janë duke përdorur 
teknologjitë më të fundit dhe prodhojnë 
verëra nga varietetet e rrushit, konkurues në 



tregun ndërkombëtar. Prodhimi i verës nga 
varietetet lokale si gumza, mavrud, melnik, 
misket, pamid, etj, është vetëm një pjesë e 
vogël, por me potencial për t’u rritur. Kantinat 
lokale janë ato që operojnë në këtë segment 
dhe përfitojnë nga shitjet e drejtpërdrejta te 
konsumatori.

 Përsa u përket risive të paketimit, vëmendje 
e veçantë i kushtohet zhvillimit dhe 
përdorimit të materialeve paketuese të 
polimereve natyrale, të cilat janë miqësore 
me mjedisin dhe lejojnë standarde të 
larta në sigurinë e ushqimit dhe ruajtjen e 
vlerës ushqimore të ushqimit. Përbërësit  
biopolimerikë nga proteinat (kolagjeni, 
izolimi i sojës) ose polisakaridet (alginate 
natriumi, carrageenan, pektin) po zhvillohen 
dhe ekstrakte barishtore janë shtuar.

Qasje të reja në sektorin 
agro-ushqimor; 

reagimi në Qipro

V itet kur  tregtia e produkteve 
bujqësore ishte forca lëvizëse  
në sektorin agro-ushqimor në 

Qipro,  janë të largëta. Në ditët e sotme, 
inovacioni duhet të jetë forca lëvizëse, duke 
u përqëndruar veçanërisht në përpunimin e 
ushqimit dhe krijimin e vlerës së shtuar në 
produktet bujqësore qipriote.

 Ambienti i globalizuar i biznesit ka nxitur 
bizneset lokale të agro-ushqimit që të 
investojnë në metoda inovative për arritjen 
e sigurisë dhe niveleve të larta të cilësisë 
së ushqimit. Vitet në vazhdim do të shohin 
përpjekjet për  zhvillimin e produkteve të reja, 
të cilat mund të plotësojnë kërkesat në rritje 
të konsumatorit për ushqim të shëndetshëm. 
Segmenti i tregut të shtesave ushqimore 
është një zonë e re premtuese, ku bizneset 
vendore po kërkojnë të investojnë dhe 
kapitalizojnë produkte bujqësore vendore 
me një potencial të lartë në përmbushjen 
e kërkesave të konsumatorit të këtij sektori. 
Produkte të tilla si barishte, karob, dardhë me 
gjemba dhe disa perime, janë fokusi kryesor 
për ndërtimin e qasjeve të reja.

Po aq e rëndësishme është edhe përdorimi 
i teknologjisë dixhitale për administrimin e 
fermave bujqësore. Bujqësia e saktë është një 
tjetër prirje kryesore e bujqësisë qipriote dhe 
ajo që ishulli duhet të arrijë me tendencën 
globale të prodhimit të lartë bazuar në 
teknologji.



Qasje të reja në sektorin 
agro-ushqimor; 

reagimi në Shqipëri

G lobalizimi nxit rritjen e konkurences. 
Në tregun global janë shfaqur 
konkurentë të rinj, sidomos në 

vendet me kosto të ulët, por edhe mundësi të 
mëdha për të hyrë në tregjet globale, ndërsa 
nxit zhvillimin e njohurive të nevojshme 
për të krijuar avantazhe konkuruese të 
qëndrueshme dhe kjo është e mundur 
përmes inovacionit të vazhdueshëm.

Për çdo biznes që operon në tregun shqiptar, 
ekziston një sfidë e përhershme për të 
ruajtur dhe mbrojtur një pozicion të caktuar 
në treg, është edhe më e madhe sfida për 
eksport dhe eksplorim të tregjeve të reja. 
Për të hyrë në tregjet e BE-së, përmbushja 
e kërkesave bujqësore të sigurta dhe të 
qëndrueshme dhe marrja e çertifikimit, 
është një domosdoshmëri për produktet 
shqiptare. Shqipëria ka institucione 
specifike për standardizim, vlerësim të 
konformitetit, akreditim dhe çertifikim të 
produktit. Në fusha të caktuara, të tilla si:  
ushqime të përpunuara, pije dhe produkte 
farmaceutike, ministritë individuale ose 
agjensitë individuale, lëshojnë standarde 
dhe certifikata specifike për sektorin.

Sipas Ligjit për Ushqimin, të gjitha produktet 
ushqimore të destinuara për konsumatorët, 

duhet të kenë etiketa në gjuhën shqipe 
dhe të përfshijnë emrin e produktit, 
përbërësit, sasinë e përbërësve të veçantë 
ose kategoritë e përbërësve, peshën, vëllimin 
neto, datën e skadencës, mënyrën e ruajtjes, 
paralajmërimet përkatëse për konsumatorin 
dhe adresën e plotë të importuesit. Etiketa 
në gjuhën shqipe nuk është një kërkesë 
për eksportuesin, por përkundrazi,  për 
kompaninë shqiptare importuese, e cila 
duhet të vendosë etiketa para se produkti 
të hyjë në treg. Etiketat e ngjitësve në shqip 
janë të pranueshme kur etiketat janë në një 
gjuhë të huaj.





Më shumë informacione për projektin
dhe ngjarjet e lidhura me të

www.focuseuproject.com

Na ndiqni :

Partnerët 

Greqi 
Rajoni i Peloponezit

www.ppel.gov.gr

Greqi
Universiteti Teknik 

Kombëtar i Athinës
www.chemeng.ntua.gr

Greqi
Universiteti 

Bujqësor i Athinës
www.aua.gr

Qipro
Dhoma e Tregtisë

dhe Industrisë së Qipros
www.ccci.org.cy

Shqipëri
Agjencia e Zhvillimit 

Ekonomik Lokal, Vlorë
www.auledaphp.auleda.org.al

Bullgari
Qendra per mbështetjen 
e Bizneseve të vogla dhe 

të mesme, Ruse
www.bsc.smebg.net

Bullgari
Universiteti 

Bujqësor i Plovdivit
www.au-plovdiv.bg

Platforma e ‘’ FOCUS’’ 
www.focusplatform.eu


